
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 10-Ի ԹԻՎ 936-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	02.02.2023թ.

	
	N01/9-1/1684-2023

	Ուսումնասիրելով Ձեր 24.01.2023թ. N ԳՍ//1848-2023 գրությամբ ներկայացված «Հայաստանի Հանրապետության կառավարության 2021 թվականի հունիսի 10-ի թիվ 936-Ա որոշման մեջ փոփոխություն կատարելու մասին» ՀՀ կառավարության որոշման նախագիծը հայտնում ենք հետևյալը.
ՀՀ կառավարության 2021 թվականի հունիսի 10-ի թիվ 936-Ա որոշմամբ ՀՀ Վայոց ձորի մարզի Մալիշկա համայնքի 8-րդ փողոցի 76 հասցեում գտնվող դպրոցի 2-րդ մասնաշենքի 1-ին հարկի 405 քառ. մետր մակերեսով տարածքը հետ է վերցվել «Հայաստանի Հանրապետության Վայոց ձորի մարզի Մալիշկայի թիվ 1 միջնակարգ դպրոց պետական հանրակրթական ուսումնական հաստատություն» ՊՈԱԿ-ից և անժամկետ, անհատույց օգտագործման իրավունքով ամրացվել «Մալիշկա համայնքի թիվ 1 մանկապարտեզ» ՀՈԱԿ-ին: 
Նախագծով առաջարկվում է՝ Մալիշկա 8-րդ փողոց 76 հասցեում գտնվող անշարժ գույքի 2-րդ մասնաշենքի 2-րդ հարկի տարածքը ևս հետ վերցնել վերը նշված ՊՈԱԿ-ից և անժամկետ, անհատույց օգտագործման իրավունքով ամրացնել «Մալիշկա համայնքի թիվ 1 մանկապարտեզ» ՀՈԱԿ-ին՝ պայմանավորված մանկապարտեզի գործունեության ընդլայնման անհրաժեշտությամբ և գույքի վերանորոգման ու պահպանման հանգամանքներով: 
Այս կապակցությամբ հայտնում ենք, որ նախագծի վերաբերյալ առարկություններ չունենք։ Այդուհանդերձ կարևորում ենք ՀՀ կրթության, գիտության, մշակույթի և սպորտի նախարարության կարծիքն այն մասով, թե գույքի օտարումը դպրոցի գործունեության արդյունքների վրա ինչպես է ազդելու, ինչպես նաև առաջարկում ենք հիմնավորման մեջ ներառել նաև մանկապարտեզի տարածքի ընդլայնման կարիքի գնահատման (երեխաների թվի աճի դինամիկա) վերաբերյալ տեղեկատվություն։
	Ընդունվել է: Հաշվի առնելով, որ «Հայաստանի Հանրապետության Վայոց ձորի մարզի Մալիշկայի թիվ 1 միջնակարգ դպրոց պետական հանրակրթական ուսումնական հաստատություն» ՊՈԱԿ-ի կառավարման լիազորությունն իրականացնում է ՀՀ Վայոց ձորի մարզպետարանը, ՀՀ ՏԿԵՆ պետական գույքի կառավարման կոմիտեն ՀՀ ֆինանսների նախարարության դիրքորոշումը համապատասխան գրությամբ ներկայացրել է ՀՀ Վայոց ձորի մարզպետարան, որի կողմից ներկայացվել են լրացուցիչ հիմնավորումներ:

	2. ՀՀ Վայոց ձորի մարզպետարան 
	27.01.2023թ.

	
	N  01/07.2/0680-2023

	   Ի պատասխան Ձեր 24.01.2023թ. թիվ ԳՍ//1848-2023 հանձնարարականի՝ «Հայաստանի Հանրապետության կառավարության 2021 թվականի հունիսի 10-ի թիվ 936-Ա որոշման մեջ փոփոխություն կատարելու մասին» ՀՀ կառավարության որոշման նախագծի` «Մալիշկայի թիվ 1 մանկապարտեզ» ՀՈԱԿ-ին տարածք տրամադրելու վերաբերյալ, տեղեկացնում ենք, որ այն քննարկվել է մարզպետարանում:
   ՀՀ կառավարության որոշման նախագծի վերաբերյալ առարկություն և առաջարկություն չունենք:
	Ընդունվել է ի գիտություն:


	3. ՀՀ կադաստրի կոմիտե
	31.01.2023թ.

	
	N ՍԹ/1105-2023

	Ի պատասխան Ձեր 2023 թվականի հունվարի 24-ի N ԳՍ//1779-2023 գրության՝ «Հայաստանի Հանրապետության կառավարության 2021 թվականի հունիսի 10-ի թիվ 936-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Համաձայն Հայաստանի անշարժ գույքի տեղեկատվական համակարգի (ARPIS) տվյալների (մասնավորապես կադաստրային գործում առկա շինության մակերեսի հաշվարկի պարզաբանագրի)՝ ՀՀ, Վայոց ձորի մարզ, Մալիշկա համայնք, 8-րդ փողոց, 76 հասցեում գտնվող դպրոցի 2-րդ մասնաշենքի 1-ին հարկի ընդհանուր մակերեսը 405 քառ. մետր է, իսկ 2-րդ հարկի ընդհանուր մակերեսը՝ 405.4 քառ. մետր: Հետևաբար առաջարկում ենք Նախագծի 1-ին կետում «810 քառ. մետր մակերեսով» բառերը փոխարինել «810.4 քառ. մետր մակերեսով» բառերով:
	Ընդունվել է: Նախագծում կատարվել է համապատասխան փոփոխություն:


	4. ՀՀ ֆինանսատնտեսական նախարարական կոմիտեի նիստի արձանագրության 6-րդ կետ
	07.03.2023թ.

	
	N ԿԱ/70-2023

	Ո ր ո շ վ ե ց ՝ հանել օրակարգից՝ առաջարկելով 1 շաբաթվա ընթացքում հարցը քննարկել Քաղաքաշինության կոմիտեի հետ և, վերջինիս կողմից գույքի վերաբերյալ առարկություններ չներկայացվելու դեպքում, նախագիծը ներառել Ֆինանսատնտեսական նախարարական կոմիտեի նիստի օրակարգում:
	Ընդունվել է: Նախագիծը ներկայացվել է ՀՀ քաղաքաշինության կոմիտեի քննարկմանը:

	5. ՀՀ քաղաքաշինության կոմիտե
	31.03.2023թ.

	
	N 01/11.3/3583-2023

	«Հայաստանի Հանրապետության կառավարության 2021 թվականի հունիսի 10-ի թիվ 936-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն իր գործառույթների շրջանակում առաջարկություններ և դիտողություններ չունի:
	[bookmark: _GoBack]Ընդունվել է ի գիտություն:






